
2022 - yil 9 - sentabr VI-40-79-1-17-K/22 Asaka tuman hokimligi

Асака тумани Қовоқтўпи маҳалла фуқаролар йиғини номини ўзгартириш тўғрисида

Ўзбекистон Республикаси “Географик объектларнинг номлари тўғрисида”ги Қонунининг 9-
моддаси ва Ўзбекистон Республикасининг 2020 йил 28 августдаги “Ўзбекистон Республикасининг
маъмурий ҳудудий тузилиши тўғрисида”ги ЎРҚ-635-сонли Қонунининг 20-моддаси ҳамда Ўзбекистон
Республикаси Вазирлар Маҳкамасининг 2012 йил 16 октябрдаги “Географик объектларнинг номлари
тўғрисида”ги  Ўзбекистон  Республикаси  Қонунига  мувофиқ  географик  объектларнинг  номлари
соҳасидаги  ишларни  тартибга  солиш  чора-тадбирлари  ҳақида”ги  295-сонли  қарорига  мувофиқ,
Ўзбекистон Республикаси Давлат солиқ қўмитаси ҳузуридаги Кадастр агентлигининг 2022 йил 13
июндаги 08-04849-сонли хулосасини муҳокама қилиб, халқ депутатлари туман Асака туман Кенгаши

ҚАРОР  ҚИЛАДИ:

1.  Географик  объектларини  номлаш  ёки  уларни  қайта  номлаш  тўғрисидаги  Республика
«Топонимика» хизматининг хулосаси маълумот учун қабул қилинсин.  

2.  Асака  туман  «Қовоқтўпи»  маҳалла  фуқаролар  йиғинининг  номи  «Беклар»  маҳалла
фуқаролар йиғини деб ўзгартирилсин.

3. Туман маҳалла ва нуронийлар бўлими, туман статистика бўлими, Ўзбекистон Республикаси
Давлат солиқ қўмитаси ҳузуридаги Кадастр агентлигининг туман бўлими, Қурилиш бўлими, мутасадди
корхона, ташкилотлар мазкур қарорга мувофиқ номи ўзгарган географик объектни давлат рўйхатидан
ўтказиш ва электрон базани шакллантириш, иш юритиш ҳужжатларига ўзгартиришлар киритиш билан
боғлиқ барча чора-тадбирларни амалга оширсин.

4.  Ички  ишлар  бўлими  тегишли  ташкилотлар  билан  номлари  ўзгарадиган  ҳамда  янги
номланадиган географик объектлардаги йўл белгиларига тегишли ўзгартиришлар киритиш ишларини
ташкилий равишда амалга оширсин.

5. Туман ҳокимининг тегишли ўринбосари, Кадастр агентлигининг туман бўлими, Қурилиш
бўлими билан ҳамкорликда номи ўзгартирилган географик объектни янги номи ёзилган кўрсаткич ва
белгилар  ҳамда  пешлавҳаларни  замонавий  дизайн  асосида  босқичма-босқич  ўрнатилишини
таъминласин.

6. Ушбу қарор туман матбуот хизматида расман эълон қилинсин ҳамда туман ҳокимлигининг
расмий веб-сайтига жойлаштирилсин.

7. Ушбу қарор ижросини назорат қилиш туман ҳокими ўринбосарлари ҳамда халқ депутатлари
туман  Кенгашининг  «Саноат,  транспорт,  қурилиш,  коммунал  соҳа  ва  аҳолига  хизмат  кўрсатиш
масалалари» бўйича доимий комиссияси  зиммасига юклансин.

8. Мазкур қарор расман эълон қилинган кундан эътиборан кучга киради.

Кенгаш раиси М.М.Алиханов

Xalq deputatlari Asaka tuman
Kengashining

